
				এই পাতাটির মুদ্রণ সংশোধন করা প্রয়োজন। 
Պ8 6द2भ-मश्ठा ।
প্রকৃতির লোক ছিলেন না,—তবুও এই নবীন সন্ন্যাসীর সহিত কথা কহিতে যেন কেমন কুষ্ঠিত ও লজ্জিত হইতে লাগিলেন। সন্ন্যাসীর মুখের দিকে চাহিবার জন্য তিনি দুই তিনবার তাহার দিকে চাহি
• লেন,-কিন্তু তখনই চক্ষু অবনত করিলেন ; তিনি তাঙ্গার মুখের দিকে চাহিতে সাহস করিলেন না।
সন্ন্যাসী বলিলেন, “বিচারীচরণ বলিতেছে এখনও ভোজনের বিশেষ বিলম্ব,-সুতরাং রাজকুমার, আপনার অনুরোধ রক্ষা করিতে পারি। আসুন,-কি গণনা করিতে চাহেন বলুন।”
এরূপ সুন্দর মূৰ্ত্তির এমন বালক-সন্ন্যাসী অজিত সিংহ আর কখনও দেখেন নাই ;-এই বালক কি যথার্থই জ্যোতিষশাস্ত্ৰ জানে ? এক কথায় ইহার সমস্ত বিদ্যাই জানিতে পারা যাইবে। কাল রাত্রে যাহা যাহা ঘটিয়াছে, তাহা তিনি ব্যতীত এ সংসারে আর দ্বিতীয় ব্যক্তি জানে না। ;-যদি এই সন্ন্যাসী কাল রাত্রের কথা বলিতে পারে,-তবেই বুঝিব,—ইহার ক্ষমতা কত দূর । মনে মনে এইরূপ ভাবিয়া অজিত সিংহ বলিলেন ; “আপনি এখানে আসিয়াছেন কেন ?”
সন্ন্যাসী বলিলেন, “বিবাগী লোকের এ স্থান বা সে স্থান কি ? শ্ৰীবৃন্দাবন হইতে এই পথে যাইতেছি ;—এই স্থানে জল আছে দেখিয়া আহারাদি করিয়া লইতেছি।” -
“কোথায় যাইতেছেন ?” “সন্ন্যাসীর যাইবার স্থিরতা কি ! আহারাদির পর যেখানে হয় চলিয়া যাইব ।” ।
“কতকক্ষণ এখানে আসিয়াছেন ?” “এই কতক্ষণ আসিতেছি ;-আগ্ৰা হইতে আসিতে আসিতে লোক মুখে আপনার এখানে, আগমনের কথা শুনিলাম।”

				 এই পাতা শেষ সম্পাদিত হয়েছে ০৯:২৪টার সময়, ৬ সেপ্টেম্বর ২০১৬ তারিখে।

